
ХУЛОСАИ
донишгоҳи миллии тоҷикистон

Диссертатсияи унвонҷӯ Амирқулов Нуриддин Амирқулович “Вижагиҳои 

ғазали Симини Беҳбаҳонӣ” барои дарёфти дараҷаи илмии номзади илмҳои 

филологӣ аз рӯйи ихтисоси 10.01.03. - Адабиёти халқҳои кишварҳои хориҷӣ 

(Адабиёти форсй) дар кафедраи филологияи Эрони Донишгоҳи миллии 

Тоҷикистон ба анҷом расидааст.

Имтиҳонҳои номзадӣ дар муҳлати муқарраршуда супорида шудаанд:

1. Таърих ва фалсафаи илм “аъло” (15.12.2020 с.).

2. Забони хориҷӣ (англисӣ) “хуб” (02.06.2021 с.).

3. Ихтисос: 10.01.03 “Адабиёти халқҳои мамолики хориҷӣ” (адабиёти 

форсӣ) “аъло” (05.07.2022 с.).
Роҳбари илмӣ: доктори илмҳои филология, профессор, ходими калони 

Институти мероси хаттии АМИ Тоҷикистон Хоҷамуродов Олимҷон Ҳамроевич.

Мавзуи диссертатсия дар шурои олимони факултети Осиё ва Аврупои 

ДМТ 22.01.2015, №5 тасдиқ шудааст.

Аз муҳокимаи диссертатсия чунин натиҷагирӣ карда шуд: 

Диссертатсия ба таҳлилу баррасии зиндагинома ва ғазалиёти яке аз 

чеҳраҳои дурахшони адабиёти муосири форсӣ, Симини Беҳбаҳонӣ бахшида 

шудааст.

Аҳаммияти мавзуи дар он зоҳир мешавад, ки дар адабиётшиносии тоҷик 

нахустин бор вижагиҳои ғазали шоир мавриди таҳқиқи густурда қарор мегирад. 

Симин дар таҳаввули ғазал ва махсусан танавуи авзони нав дар офариниши 



ғазал нақши кобили мулоҳиза гузоштааст. Мутаассифона ин ҷанбаи 

корномаи ӯ то ба ҳол ба таври лозим шинохта нашудааст. Аз ин ҷиҳат 

омӯзиш ва пажуҳиши таҷрибаи эҷодии Симини Беҳбаҳонӣ имкон 

фароҳам меоварад, ки равишҳо ва ҷараёнҳои .инкишофи шеъри муосири 

форсӣ дар қолабҳои суннатӣ, бо назардошти воқеияти ҳаёти адабӣ 

арзёбй ва муайян карда шавад.

Ҳамчунин пажуҳиши эҷодиёти Симини Беҳбаҳонӣ барои муайян 

намудани ҷустуҷӯҳои эҷодӣ, алоқамандии нақди адабӣ бо афкори 

иҷтимоиву фарҳангӣ, ҳунарӣ ва ҳаёти ҷамъиятиву адабии шеъри 

муосири форсӣ мусоидат мекунад, ки ин низ бар муҳиммияти мавзуи 

таҳқиқи мазкур гувоҳӣ медиҳад.

Мурури диссертатсия гувоҳ бар ин аст, ки масири эҷодии Симин дар 

тули замон таваҷҷуҳи донишмандону таҳқиқгарони дохилу хориҷи 

Эронро ба худ ҷалб намуда, ховаршиносону пажуҳишгарони маъруфе 

мисли В.Б. Кляшторина, Д.С. Комиссаров, С. Николаевская, Б.М. 

Гусейнов, Р.М, Алиев. М.Я. Яукачева, К. Аминпур, Ш. Лангрудӣ, М. 

Кадканӣ, А.А. Ҷаннатӣ, А. Зарринкӯб, Я. Ориянпур, У.Сафар, А. 

Расулов, М.Л. Рейснер, А.Дастғайб атрофи паҳлӯҳои гуногуни эҷоди ӯ 
изҳори назар намудаанд.

Навгонии илмии таҳқиқ дар он зоҳир мешавад, ки он аввалин 
пажуҳиши мукаммал дар шинохти хусусиятҳои ғазалиёти шоири муосир 
Симини Беҳбаҳонӣ мебошад. Унвонҷӯ талош ба харҷ дода, то нақши 
шоирро дар камолу навсозии сохтори ғазали муосир, корбурди вазнҳои 

тоза дар заминаи арузи суннатӣ муайян намояд. Ҷанбаи дигари навгонии 
таҳқиқ баррасии сурудахои шоир дар сатҳи мушаххасоти забону маъно 

ва сатҳи андешаи шоир аст. Зимни таҳқиқу арзёбии мероси шоир 
масъалаи муҳим гурӯҳбандии мавзуи муҳтавоии ашъор ва таъини 

ибтикороту навпардозиҳои шоир сурат гирифта хамзамон дарунмояҳои 
калидии сурудаҳои Симини Беҳбаҳонӣ: ватандорӣ, ҳифозат аз марзу 

бим, васфу ситоиши модар, ишқу муҳаббату некандешиву некукорӣ, 
бозтоби манозири табиат, сулҳу осоиштагӣ ва масоили иҷтимой мавриди 

арзёбӣ қарор гирифтаанд.
Мавзуъҳои дигаре, ки дар диссертатсия ба онҳо махсус ишорат 

шуда, таъйини аносире мебошад, ки дар шаклгирии сабки фардии шоир 

муҳим буданд. Ба андешаи унвонҷӯ махсусан осори намояндагони сабки 
хуросонӣ ва ироқӣ дар ташаккули сабку шеваи Симин бисёр корсоз буда 
ва сабки ӯро метавон омезае аз сабкҳои мазкур донист, танҳо бо забони 

неруманду истеҳкомёфта.
Дар рисола мавзуи дигаре, ки ба таври густурда мавриди таҳқиқ 

қарор гирифта, корбурди авзони камистеъмол ва эҷоди вазнҳои тоза дар 
чаҳорчуби имконоти арузи суннатӣ маҳсуб мегардад.

Унвонҷӯ ҳамчунин атрофи созгории абзори фаннии шеър бо ҳолати 
раъонии қаҳрамони лирикӣ, ки гувоҳи ҷанбаи арзишманди фаъолияти 

ҳунарии шоирии Симин мебошад, андешаҳои ҷолиб баён намудааст. Ба 
қавли ӯ нуктаи дигаре, ки бо ғазалиёти Симин барҷастагиву тамойиз 
мебахшад, баҳрагирӣ аз қофияҳои канорӣ аст, ки дар эҷодиёти дигар 
муосиронаш камтар истифода шудааст.

Ба таври умум диссертатсияи арзишманде аз ҷониби Амирқулов 
Нуриддин Амирқулович таълиф шудааст, ки аҳаммияти муҳими илмӣ 

дорад.

Натиҷаҳо ва хулосаҳои асосии диссертатсияро метавон барои 

омӯзиши назария ва таърихи адабиёти муосири Эрон, таҳияи маводи 

таълимӣ ва омода сохтани китобҳои дарсӣ аз таърихи адабиёт барои 

факултетҳои филология ва шарқшиносии муассисаҳои таълимии олии на 

танҳо Ҷумҳурии Тоҷикистон, балки хориҷ аз он мавриди истифода 

қарор дод.

Диссертатсия дар ҷаласаи кафедраи филологияи Эрони ДМТ аз 

санаи 24 сентябри соли 2022, суратмаҷлиси №2 муҳокима шуда, ба 

ҳимоя пешниҳод шудааст.

Мундариҷаи асосии диссертатсия дар 7 мақолаҳои чопнамудаи 

муаллиф, аз ҷумла 3 мақола дар маҷаллаҳои таъйиднамудаи Комиссияи 

олии аттестатсионии Федератсияи Россия ва Комиссияи олии 

аттестатсионии назди Президенти Ҷумҳурии Тоҷикистон нашршуда, 

инъикос ёфтааст:

[1-М]. Амирқулов П. А. “Симини Беҳбаҳонӣ ва нақди адабӣ” / Н. 

Амирқулов // Паёми Донишгоҳи миллии Тоҷикистон (маҷаллаи илмӣ) 

Силсилаи илмҳои гуманитарӣ.-Душанбе: Сино, 2021,- №1 с

[2-М]. Амирқулов II. А. “Навоварии Симини Бебаҳонӣ дар сохтор 

ва жанри ғазал” /Н. Амирқулов// Паёми Донишгоҳи миллии Тоҷикистон 

(маҷаллаи илмӣ) Силсилаи илмҳои гуманитарӣ.-Душанбе: Сино, 2021,- 

№1 С.234-240.

[3-М]. Амирқулов Н. А. “Симин ва масъалаҳои навоварӣ” / Н. 

Амирқулов //Паёми Донишгоҳи миллии Тоҷикистон (маҷаллаи илмӣ) 

Силсилаи илмҳои гумаиитарӣ.-Душанбе: Сино, 2021,- №2 С.254-259.

II. Таълифоти муаллиф дар маҷмӯаҳои илмӣ ва нашрияҳои дигар

[4-М]. Амирқулов Н.А. “Чанд сухан перомуни таносуби муҳтаво ва 

вазн дар эҷодиёти Симини Беҳбаҳонӣ” ( Конференсияи байналмилалии 

Шарқ дар масири фарханг ва тамаддунҳо”-и Донишкадаи давлатии 

забонҳои Тоҷикистон ба номи Сотим Улуғзода.

[5-М]. Амирқулов Н., “Симин ва мусиқӣ” / Н. Амирқулов // Илм ва 

Ҷомеа”№5 (18) 2019 С. 133-143.

[6-М].Амирқулов Н., “Симин ва нуктаҳои дилнишин’7 Н.

Амирқулов // Адабиёт ва санъат” №10 (2245) 2021, С. 6-7. 14.03.2021.

[7-М].Амирқулов Н., “Ҳарчӣ мебинам сиёҳӣ...”/ Н. Амирқулов // 

Адабиёт ва санъат” 2015. С. 11. 11.07.2015.

Кафедраи филологияи Эрони Донишгоҳи миллии Тоҷикистон 

диссертатсияи унвонҷӯ Амирқулов Нуриддин Амирқулович “Вижагиҳои 

ғазали Симини Беҳбаҳонӣ”-ро барои дарёфти дараҷаи илмии номзади 

илмҳои филологӣ аз рӯйи ихтисоси 10.01.03. - Адабиёти халқҳои 

кишварҳои хориҷӣ (Адабиёти форсӣ) ба ҳимоя тавсия менамояд.

Хулоса дар ҷаласаи кафедраи филологияи Эрони факултети 

забонҳои Осиё ва Аврупои ДМТ қабул карда шудааст. Дар ҷаласа 10 

нафар, аз ҷумла 2 нафар доктори илмҳои филологӣ, 8 нафар номзади 

илмҳои филологӣ иштирок доштанд.

Натиҷаи овоздиҳӣ: «тарафдор» - 10 нафар, «зид» - 0, «бетараф» - 0, 

қарори №2 аз 24-ми сентябри соли 2022 

Мудири кафедраи филологияи
Эрон, профессор Сафаров Умархоҷа Раҳимович

Котиби илмӣ: н.и.ф., дотсент, ^^у^^.Қосимов Ҷумъахон Салимович 

Суроға: 734025, Ҷумҳурии Тоҷикистон, 

ш. Душанбе, х. Рӯдакӣ 17.

Тел.: +992 985786711
E-mail: tgnu@mail.tj

http://www.tnu.tj
Имзои . Сафаров У.Р.

ва Қосимов Ҷ.С.-ро та^^чдекунам:

Сардори раёсати к;

ва корҳои махсусиш Тавқиев Э. Ш.

